B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko socijalno vijeće za

područje Kantona Sarajevo

ZAPISNIK

sa 30. sjednice  Ekonomsko socijalnog vijeća za područje Kantona Sarajevo

održane 21.11.2011.godine u prostorijama Kantona Sarajevo
sa početkom u 15.00 sati

Sjednici su prisustvovali:

· ispred Vlade Kantona Sarajevo: Fikret Musić (dijelu sjednice), Muhamed Kozadra i Velida Memić, članovi Vijeća, te Suada Muminagić i Kemal Starogorčić, zamjenici članova Vijeća. 

· ispred KO Saveza sindikata Sarajevo: Franjo Rener, potpredsjednik Vijeća, Bajro Melez, Faruk Bešlić i Kemal Lukšić, članovi Vijeća

· ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Miralem Šabović i Baroš Igor, članovi Vijeća

Od stručnih saradnika sjednici su prisustvovale: Enisa Demić, pravni savjetnik i Šemsa Kadrić, sekretar.

Ispred Ministarstva pravde i uprave, u svojstvu izvjestioca, prisustvovala je Ljijana Čehajić, pomoćnica ministrice pravde i uprave a ispred JU »Služba za zapošljavanje Kantona Sarajevo»  Vahid Muharemović, direktor.
Sjednici nisu prisustvovali iz opravdanih razloga: dr. Rusmir Sendić, potpredsjednik Vijeća i Malagić Enver, član Vijeća.

Početku sjenice, do usvajanja dnevnog reda, prisustvovali su predstavnici Ministarstava privrede: Ljubica Livaja Mitrović, pomoćnica ministra privrede i Dijana Grebo, stručna savjetnica.

Sjednicu je otvorio Safudin Čengić, predsjednik Vijeća, pozdravio prisutne i dao na razmatranje predloženi dnevni red – kao u pozivu za sjednicu.

Kemal Starogorčić je predložio da se razmotri mogućnost uvrštavanja u dnevni red Prijedloga zakona o novčanim podsticajima u poljoprivredi u Kantonu Sarajevo koji je dostavljen prijepodne na dan održavanja sjednice i koji je već objavljen na web.stranici Vijeća. Predsjednik je otvorio raspravu po ovom prijedlogu podsjećajući da je Poslovnikom o radu Vijeća predviđeno da se materijali, u pravilu, dostavljaju 7 dana prije održavanja sjednice, te je u tom kontekstu podsjetio i na ranije zauzeti stav svih socijalnih partnera da se ostavi dovoljno vremena da se materijali koje Vijeće razmatra prethodno razmotre na odgovarajućim tijelima socijalnih partnera. 
Nakon kraće diskusije socijalni partneri su jednoglasno odlučili da se naznačeni materijal razmatra na narednoj sjednici Vijeća.

Drugih prijedloga i sugestija nije bilo te je usvoje slijedeći:
DNEVNI RED

1. Usvajanje zapisnika sa 29.sjednice Ekonomsko socijalnog vijeća za područje Kantona Sarajevo, 
2. Prijedlog zakona o izmjenama i dopunama Zakona o organizaciji uprave Kantona Sarajevo,
3. Nacrt programa rada i Nacrt finansijskog plana prihoda i rashoda JU»Služba za zapošljavanje Kantona Sarajevo» za 2012.godinu 

4. Tekuća pitanja

AD.1. Usvajanje zapisnika sa 29.sjednice Ekonomsko socijalnog 
vijeća za područje Kantona Sarajevo
Na zapisnik je Faruk Bešlić iznio primjedbu koja se odnosila na tačku AD.2. Prijedlog zakona o pružanju besplatne pravne pomoći u smislu da su usvojene dodatne dvije preporuke i to: «. Vijeće sugeriše predlagaču zakona o pružanju besplatne pravne pomoći da se prilikom donošenja akta kojim se reguliše sistematizacija radnih mjesta predvidi srazmjeran broj rukovodećih državnih službenika  u odnosu na broj planiranih državnih službenika i namještenika.
Također, predlagaču se sugeriše da popunjavanje sistematizovanih radnih mjesta, u okviru propisa koji uređuju oblast državne službe, vrši iz redova postojećih državnih službenika i namještenika".

Primjedba je prihvaćena te je donijet slijedeći: 

ZAKLJUČAK

1. Usvaja se Zapisnik sa 29. sjednice Ekonomsko  socijalnog vijeća za područje Kantona Sarajevo, uz prihvaćenu primjedbu.
AD.2. Prijedlog zakona o izmjenama i dopunama Zakona o 
organizaciji uprave Kantona Sarajevo 
Uvodne napomene dala je Ljiljana Čehajić, pomoćnica ministrice pravde i uprave. Nakon kraće diskusije donijet je:

ZAKLJUČAK
1. S obzirom da je donošenje ovog zakona o izmjenama i dopunama Zakona o organizaciji uprave Kantona Sarajevo zasnovano na propisima i drugim aktima viših organa vlasti u smislu izvršavanja obaveze formiranja ministarstva za mlade ili uvrštavanjem ove oblasti u nadležnost postojećih ministarstava, reorganizacije vatrogasne brigade u smislu uvrštavanja u Kantonalnu upravu civilne zaštite, te stvaranje pravnog i institucionalnog okvira za pružanje besplatne pravne pomoći Vijeće u cjelosti podržava donošenje ovog propisa.

2. Ovaj zaključak će se u formi mišljenja dostaviti Ministarstvu pravde i uprave a u skladu sa Uredbom o postupku  i načinu pripremanja, izrade i dostavljanja propisa.

AD.3. Nacrt programa rada JU»Služba za zapošljavanje Kantona Sarajevo» 
Za 2012.godinu i Nacrt finansijskog plana prihoda i izdataka 
JU»Služba za zapošljavanje Kantona Sarajevo» za 2012.godinu.

Uvodne napomene dao je Vahid Muharemović, direktor navedene ustanove. Nakon kraće diskusije i datih odgovora na postavljena pitanja donijet je slijedeći:

ZAKLJUČAK
3. Uz pozitivne ocjene da je ispoštovan rok za pripremu Nacrta programa rada JU»Služba za zapošljavanje Kantona Sarajevo» za  2012.godinu i Nacrta finansijskog plana prihoda i izdataka JU»Služba za zapošljavanje Kantona Sarajevo» za 2012.godinu u smislu pravovremenog stavljanja u proceduru razmatranja Vijeće, sa aspekta svojih nadležnosti, podržava nastavak daljih razmatranja ovih akata u predloženim tekstovima, s tim da se ostavlja mogućnost da svi socijalni partneri svoje sugestije i prijedloge na predmetne akte dostave predlagaču i Vladi Kantona Sarajevo u roku od 7 dana.

4. Ovaj zaključak će se u formi mišljenja dostaviti Vladi Kantona Sarajevo i JU»Služba za zapošljavanje Kantona Sarajevo» a u skladu sa Uredbom o postupku  i načinu pripremanja, izrade i dostavljanja propisa.

AD.4. Tekuća pitanja

U okviru ove tačke dnevnog reda dogovoreno je da će se naredna sjednica Vijeća održati 30.11.2011.godine u 15.00 sati u Kantonu Sarajevo kada će se razmatrati materijali koji su dostavljeni Vijeću: Prijedlog zakona o novčanim podsticajima u poljoprivredi u Kantonu Sarajevo, Prijedlog odluke o obaveznoj preventivnoj sistemskoj deratizaciji na području Kantona Sarajevo i Prijedlog uredbe o opštim kriterijima za raspodjelu sredstava za rad neprofitnih organizacija i udruženja koja se finansiraju/sufinansiraju iz Budžeta Kantona Sarajevo, te Nacrt budžeta Kantona Sarajevo za 2012.godinu koji će se razmatrati na sjednici Skupštine Kantona Saraejvo zakazanoj za 23.11.2011.godine.
Sjednica je završena u 16.05.sati

	Broj: 01-30-           /11


Sarajevo: 23.11.2011.godine

	PREDSJEDNIK
mr.sc. Safudin Čengić


